
Semut Mengalahkan

Gajah

Raja Semut dan rakyatnya tinggal

di atas bukit. Mereka saling

menolong dan hidup dengan aman.

Ada banyak jenis semut hidup

bersama. Ada semut api, semut

merah, hitam dan lain lain.

Suatu hari, Raja Semut mendapat

berita buruk. Satu kumpulan gajah

mencari makanan. Mereka sedang mendaki

bukit itu.

Banyak semut mati dipijak gajah.

Tuanku mesti selamatkan kami, beritahu

rakyatnya kepada Raja Semut

Akhirnya, Raja Semut berjumpa Raja

Gajah. Raja Semut mengadu banyak

rakyatnya mati dipijak gajah.

“Carilah makanan di tempat lain,”

rayu Raja Semut kepada Raja

Gajah. “Jangan ganggu tempat kami.”

Raja Gajah amat angkuh. Raja

Gajah tidak mahu mencari makanan

tempat lain. Raja Semut marah

Kalau begitu, kita berperang. Kami

akan pertahankan tanahair kami, kata

Raja Semut dengan bersemangat.

Raja Semut mengumpul semua rakyatnya

untuk berperang. Jumlahnya beratus ribu

ekor.

“Walaupun berbadan kecil, kita tetap

akan berperang!” kata Raja Semut

yang bijak. “Kita kalahkan rakyat

Raja Gajah!”

Perang pun berlaku. Rakyat Raja

Semut sangat berani, walaupun rakyat

Raja Gajah itu berbadan besar

lagi kuat.

Beribu-ribu ekor semut mati dipijak

gajah. Ada juga yang dihempap

badan gajah. Banyak juga semut

yang tercedera.

Askar semut terlalu ramai. Mereka

merayap pada seluruh badan gajah.

Mereka menggigit dengan kuat.

Akhirnya Raja Gajah kalah. Raja

Semut yang bijak berjaya mendera

Raja*1 Gajah dan rakyatnya.

Mereka sangat gembira.

Indeks Bahasa Isyarat :
Semut Mengalahkan Gajah

1) Raja - Tangan kanan R buat seperti “Agong”

2) Semut -tangan kanan S buat seperti “serangga”

3) Rakyat -Tangan kanan R buat seperti “orang”

4) Tinggal -Kedua-dua belah tangan T buat seperti “diam”

5) Saling -Tangan kiri C, hujung jari dan tapak ke dalam seperti memegang

gelas, tangan kanan V, tapak ke dalam, hujung jari ke atas dipegangkan

oleh tangan kiri lalu tangan kanan diturunkan

6) Tolong - Tangan kiri terbuka tapak menghadap atas, tangan kanan A tapak

menghadap kiri letak atas tapak kiri lalu bersama –sama naikkan sedikit

7) Sama - Kedua-dua belah tangan D jari ke depan, rapatkan kedua-dua belah

tangan dan jari telunjuk

8) Api - Kedua-dua belah tangan 5 tapak menghadap atas lalu bergerak naik

serong sambil semua jari bergerak satu persatu

9) Lain - Kedua-dua belah tangan L buat seperti “beza”

10) Suatu - Tangan kiri terbuka, tapak ke atas, hujung jari ke kanan, tangan kanan

D, hujung jari telunjuk kenakan tapak kiri lalu melengkung ke atas

11)Berita - Kedua-dua belah tangan B buat seperti “cerita”

12)Buruk -Tangan kiri terbuka, tapak menghadap atas, jari serong ke kanan,

tangan kanan terbuka tapak menghada ke dalam, hujung jari sentuh dagu

lalu jatuhkan tangan kanan ke atas tapak kiri supaya tangan kanan

menghadap bawah, hujung jari kanan kena tepi tapak kiri

13)Cari -Tangan kanan C tapak menhadap kiri di depan muka lalu buat satu

bulatan lawan arah jam

14)Daki -Tangan kanan D buat seperti “naik”

15)Dipijak - Tangan kiri terbuka tapak menghadap atas, atas kanan terbuka

tapak menghadap bawah lalu tekan dengan hujung jari kanan pada tapak

kiri

16) Tuanku - Tangan kanan T buat seperti “Agong”

17)Akhir - Tangan kanan A buat seperti “habis”

18)Mengadu - Kedua-dua belah tangan A ibu jari tegak, buat seperti “lawan”

19) Tempat – Kedua – dua tangan T buat seperti “lokasi”

20)Amat –Kedua-dua belah tangan A buat seperti “sangat”

21)Kalau – Kedua-dua belah tangan K buat seperti “jikalau”

22)Begitu –Buat kod “itu” lalu kedua-dua belah tangan bersama-sama gerakkan

ke depan

23)Berperang –Kedua-dua tangan buat seperti “darurat”

24) Tanahair –Tangan kanan T buat seperti “negara”

25)Bersemangat –Tangan kanan M buat seperti “belati”

26) Jumlah – Tangan kanan I buat seperti “ am”

27)Ribu –Tangan kanan R buat seperti “belas”

28)Walaupun – Kedua-dua belah tangan W buat seperti “jikalau”

29) Tetap –Kedua-dua belah tangan A tapak menghadap dalam ibu jari

bertentang, ibu jari kanan di atas ibu jari kiri lalu tekan ke bawah

30)Cedera – Tangan kanan C buat seperti “luka” dengan hujung ibu jari

31)Ramai –Kedua-dua belah tangan R buat seperti “banyak”

32)Merayap –Tangan kanan 5 diletakkan di atas tangan kiri sambil bergerak-

gerak

33)Menggigit – Tangan kiri terbuka tapak menghadap bawah, jari ke kanan,

tangan kanan C lalu mengcengkam tangan kiri

34)Gembira – Tangan kanan G buat seperti “bahagia”

Kod Imbuhan

1. Nya – Tangan kanan Y buat seperti “kan”

2. Me- Tangan kanan M buat seperti “ber”

3. Ber- Tangan kiri terbuka tegak, tapak menghadap kanan, tangan kanan B

tapak menghadap depan, rapat pada tapak kiri lalu turunkan tangan kanan

hingga ke pangkal tapak kiri

4. Men- Tangan kanan M buat seperti “ber” diakhiri dengan “n”

5. Meng- Tangan kanan M buat seperti “ber” diakhiri dengan “g”

